
§ 37 nr. 062-mut atuartuunersiutit plllugit apeqquteqaammut akissuteqaat 

Asasara Hans Enoksen 

Naalakkersuisunut imatut apeqquteqaateqarsimavutit: 

Meeqqat anginerit isertitakitsunik angajoqqaallit atuartuunersiutaat 
Nalakkersuisut eqquteqqinniarpaat? 

Akissut:Naalakkersuisut qujapput apeqquteqaaternut, Naalakkersuisut meeqqat 
atuarfiini atuartut anginerit isertitakittunik angajoqqaalinnut 
tapiiffiginneqqittalerniarnersut pillugu. Meeqqat atuarfiini atuartut anginerit 
qangalingaatsiaq tapiiffigineqartalernissaat aalajangiiffigineqarnikuuvoq, 
taamanikkut isumaginninnikkut inatsisit toqqammavigalugit, siunertaalluni 
angajoqqaat isertitakinnerusut meeqqat atuarfianni 10., 11. aamma 12. klassini 
atuartuutillit meerartaminnik atuartitsiinnarnissaat. Taamanikkut atuartut 

meeqqat atuarfiat qimassinnaasarpaat 9-klasse naammassigaangamikku 14-1 5-
inik ukioqarlutik. Atuarfimmiillu naammassinnittartut tassaallutik 17-18-ininik 
ukiullit, suli meeqqat atuarfiannit inaarutaasumik misilitsissimanermut 
allagartartaaratik. Atuartut amerlasuut (eqqoriarlugu 20-25 % miss. 
ukioqatigiiaani) meeqqat atuarfiat qimattarpaat atuarnertik naammassinagu, 
meeqqat atuarfiannit inaarutaasumik misilitsissimanatik. 

Tamatuma kingorna meeqqat atuartussaatitaanerat ukiuni IO-ni pisartussatut 
annertusaavigineqarpoq. Tamatuma kingunerisaanik atuartut 
tamarluinnangajammik, immikkut atuartinneqartariaqartartut 
eqqaassanngikkaanni, meeqqat atuarfianni inaarutaasumik misilitsissimallutik 
atuarunnaartalerput 16-inik ukioqarlutik. Tassa imaappoq inatsisip siunertaa 
tassuunakkut piviusunngortinneqareerpoq, atuartut meeqqat atuarfiat 
naammassitserIugu tigummineqartarlutik. 

Naalakkersuisut misissorumavaat, naleqquttuunersoq inatsit eqquteqqissallugu 
meeqqat atuarfiini angajullemi atuartunut tapiissuteqartameq taamanitut 
isikkoqartillugu imaluunniit naleqqunnerunersoq periarfissanik allanik 
nassaamissaq qanoq ilaqutariit meerartallit inuuniamermikkut 
inissinnerloqqasunut tapersersuinissaq isumaginninnikkut inatsit malillugu. 

Akissuteqaat manna Ilaqutariinnermut Naalakkersuisoqarfimmut 
tusamiaassutigineqarsimavoq. 

Inussiarnersumik inuulluaqqusillunga »;19 '--__ , 
Nick Nielsen 

